
Gajendramokshanah from Vishnudharmapurana

વિષ્ણુધર્મપુરાણે ગજેન્દ્રમોક્ષણઃ

(એકોનસપ્તતિતમોઽધ્યાયઃ)
ગજેન્દ્રમોક્ષણસ્તવઃ ।
શતાનીક ઉવાચ ।
મયા હિ દેવદેવસ્ય વિષ્ણોરમિતતેજસઃ ।
શ્રુતાઃ સમ્ભૂતયઃ સર્વા ગદતસ્તવ સુવ્રત॥ ૧॥
યદિ પ્રસન્નો ભગવાન્ અનુગ્રાહ્યોઽસ્મિ વા યદિ ।
તદહં શ્રોતુમિચ્છામિ નૄણાં દુઃસ્વપ્નનાશનમ્॥ ૨॥
સ્વપ્ના હિ સુમહાભાગ દૃશ્યન્તે યે શુભાશુભાઃ ।
ફલાનિ તે પ્રયચ્છન્તિ તદ્ગુણાન્યેવ ભાર્ગવ॥ ૩॥
યદ્યત્પુણ્યં પવિત્રં ચ નૄણામતિશુભપ્રદમ્ ।
દુઃસ્વપ્નોપશમાયાલં તન્મે વિસ્તરતો વદ॥ ૪॥
શૌનક ઉવાચ ।
ઇદમેવ મહારાજ પૃષ્ટવામ્સ્તે પિતામહઃ ।
ભીષ્મં ધર્મભૃતાં શ્રેષ્ઠં ધર્મપુત્રો યુધિષ્ઠિરઃ॥ ૫॥
જિતન્તે પુણ્ડરીકાક્ષ નમસ્તે વિશ્વભાવના ।
નમસ્તેસ્તુ ઋષીકેશ મહાપુરુષપૂર્વીજ॥ ૬॥
આદ્યં પુરુષં ઈશાનં પુરુહૂતં પ્રરુષ્ટુતમ્ ।
ઋતમેકાક્ષરં બ્રહ્મવ્યક્તાવ્યક્તં સનાતનમ્॥ ૭॥
અસચ્વચ્વૈવ ચ યદ્વિશ્વં સદસત્ તતઃ પરમ્ ।
પરાવરાણાં સ્રષ્ટારં પુરાણં પરમવ્યયમ્॥ ૮॥
મઙ્ગલ્યં  મઙ્ગલં  વિષ્ણું વરેણ્યં અનઘં શુચિમ્ ।
નમસ્કૃત્ય હૃષીકેશં ચરચરગુરં હરિમ્॥ ૯॥

નાસ્તિ નારાયણસમં નભૂતં ન ભવિષ્યતિ ।
પિતેન સત્યવાક્યેન સર્વાર્થાન્ સાધયામ્યહમ્॥ ૧૦॥
કિમન્યૈર્બહુભિર્મન્ત્રૈઃ  શાસ્ત્રૈર્વા બહુવિસ્ત્રુતૈઃ  ।
નમો નારાયણાયેતિ મન્ત્રઃ સર્વાર્થસાધકઃ॥ ૧૧॥
પદ્માસનં પદ્મસમાનનશ્ચ પદ્મસ્વયોનિં  ચતુરાનનં ચ ।
ષઙ્ગવૈદૈશ્ચ  વિભૂષિતાઙ્ગં  પિતામહં તં પ્રણતોઽસ્મિ નિત્યમ્॥ ૧૨॥
મુનિં  સ્નિગ્ધામ્બુદાભાસં વેદવ્યાસમકલ્મષમ્ ।
સરસ્ત્વત્યાવાસં વેદવ્યાસં નમામ્યહમ્॥ ૧૩॥
મહર્ષેસ્સર્વલોકેષુ પૂજિતસ્ય મહાત્મનઃ ।
પ્રવક્ષ્યામિ મતં કૃત્સ્નં  વ્યાસસ્યામિતતેજસઃ॥ ૧૪॥
જજ્ઞે મહાયજ્ઞ પરં હ્યુદારં યદ્વીપમધ્યે સુવમાત્મવત્તઃ ।
પરાશરાત્ગન્ધવતી મહર્ષીં તસ્મૈ નમોઽજ્ઞાનતમૌનુદાય॥ ૧૫॥
નમો ભગવતે તસ્મૈ વ્યાસાયાઽમિતતેજસે ।
યસ્યપ્રસાદાત્ વક્ષ્યામિ નારાયણકથામિમામ્॥ ૧૬॥
જનમેજય ઉવાચ ।
કિં  જપન્ મુચ્યતે બ્રહ્મન્ કિં  જપન્ સુખમશ્રુતે ।
દુસ્વપ્રનાશનં પુણ્યં શ્રોતુમિચ્છામિ માનદ॥ ૧૭॥
વૈશમ્પાયન ઉવાચ ।
દેવવ્રતં મહાપ્રાજ્ઞં સર્વશાસ્ત્રવિશારદમ્ ।
વિનયેનોપસઙ્ગમ્ય  પર્યપૃચ્છદ્યુધિષ્ઠિરઃ॥ ૧૮॥
યુધિષ્ઠિર ઉવાચ ।
દુઃસ્વપ્નદર્શનં ઘોરમવેક્ષ્ય ભરતર્ષભ ।
પ્રયતઃ કિં  જપેજ્જપ્યં વિબુદ્ધઃ કિમનુસ્મરેત્॥ ૧૯॥
પિતામહ મહાબુદ્ધે બુદ્ધેર્ભેદો મહાન્ અયમ્ ।
પિતામહ પ્રસાદેન યજ્જ્ઞાતં નૃપસત્તમ
તદહં શ્રોતુમિચ્છામિ બ્રૂહિ મે વદતાં વર॥ ૨૦॥
ભીષ્મ ઉવાચ ।
શ‍ૃણુ રાજન્ મહાબાહો વર્તયિષ્યામિ તેઽખિલમ્ ।

દુઃસ્વપ્નદર્શને જપ્યં યદ્વૈ નિત્યં સમાહિતૈઃ॥ ૨૧॥
અત્રાપ્યુદાહરન્તીમમિતિહાસં પુરાતનમ્ ।
ગજેન્દ્રમોક્ષણં પુણ્યં કૃષ્ણસ્યાક્લિષ્ટકર્મણઃ॥ ૨૨॥
સર્વરત્નમયઃ શ્રીમામ્સ્ત્રિકૂટો નામ પર્વતઃ ।
સુતઃ પર્વતરાજસ્ય સુમેરોર્ભાસ્કરદ્યુતેઃ॥ ૨૩॥
ક્ષીરોદજલવીચ્યગ્રૈર્ધૌતામલશિલાતલઃ ।
ઉત્થિતઃ સાગરં ભિત્ત્વા દેવર્ષિગણસેવિતઃ  ॥ ૨૪॥
અપ્સરોભિઃ સમાકીર્ણઃ શ્રીમાન્ પ્રસ્રવણાકુલઃ ।
ગન્ધર્વૈઃ કિન્નરૈર્યક્ષૈઃ સિદ્ધચારણપન્નગૈઃ ।
વિદ્યાધરૈઃ સપત્નીકૈઃ સમ્યતૈશ્ચ તપસ્વિભિઃ ।
મૃગૈર્દ્વીપૈર્દ્વિજૈશ્ચૈવ   વૃતઃ સૌવર્ણરાજતૈઃ ।
(મૃગૈર્દ્વિજૈર્ગજેન્દ્રૈશ્ચ   વૃતગાત્રો વિરાજતે)
પુન્નાગૈઃ કર્ણિકારૈશ્ચ   પુષ્પિતૈરુપશોભિતઃ॥
ચૂતનીપકદમ્બૈશ્ચ ચન્દનાગરુચમ્પકૈઃ ।
શાલૈસ્તાલૈસ્તમાલૈશ્ચ કુટજૈશ ચાર્જુનૈસ્તથા ॥ ૨૫॥
વકુલૈઃ પાટલૈશ્ચૈવ સરલૈર્દેવદારુભિઃ
મન્દારકુરુવૈશ્વાપિ પારિજાતૈશ્ચ સર્વશઃ
એવં બહુવિધૈર્વૃક્ષૈઃ  સર્વતઃ સમલઙ્કૃતઃ ।
નાનાધાતૂજ્જ્વલૈઃ શ‍ૃઙ્ગૈઃ  પ્રસ્રવદ્ભિઃ સમન્તતઃ॥ ૨૬॥
મૃગૈઃ શાખામૃગૈઃ સિમ્હૈર્માતઙ્ગૈશ્ચ  સદામદૈઃ ।
જીવજ્જીવકસન્ઘુષ્ટં ચકોરશિખિનાદિતમ્॥ ૨૭॥
તસ્યૈકં કાઞ્ચનં શ‍ૃઙ્ગં  સેવતે યદ્દિશાકરઃ ।
નાનાપુષ્પસમાકીર્ણં નાનાગન્ધસમાકુલમ્॥ ૨૮॥
દ્વિતીયં રાજતં શ‍ૃઙ્ગં  સેવતે યન્નિશાકરઃ ।
પાણ્ડુરામ્બુદસઙ્કાશં તુષારચયસન્નિભમ્॥ ૨૯॥
વજ્રેન્દ્રનીલવૈડૂર્યતેજોભિર્ભાસયન્નભઃ ।
ઋતીયં બ્રહ્મસદનં પ્રકૃષ્ટં શ‍ૃઙ્ગમુત્તમમ્ ॥ ૩૦॥
ન તત્કૃતઘ્નાઃ પશ્યન્તિ ન નૃશંસા ન નાસ્તિકાઃ ।

નાતપ્તતપસઃ શૈલં તં વૈ પશ્યન્તિ માનવાઃ॥ ૩૧॥
તપસો લોકે યે વૈ પાપકૃતા જનાઃ
તસ્ય સાનુમતઃ પૃષ્ઠે સરઃ કાઞ્ચનપઙ્કજમ્ ।
કારણ્ડવસમાકીર્ણં રાજહંસોપશોભિતમ્॥ ૩૨॥
મત્તભ્રમરસન્ઘુષ્ટં ફુલ્લપઙ્કજશોભિતમ્ ।
કુમુદોત્પલકલ્હારપુણ્ડરીકોપશોભિતમ્॥ ૩૩॥
ઉત્પલૈઃ શતપત્ત્રૈશ્ચ કાઞ્ચનૈઃ સમલઙ્કૃતમ્ ।
પત્ત્રૈર્મણિદલપ્રખ્યૈઃ પુષ્પૈઃ કાઞ્ચનસન્નિભૈઃ ।
ગુલ્મૈઃ કીચકવેણૂનાં સમન્તાત્ પરિવારિતમ્॥ ૩૪॥
દશયોજન વિસ્તીર્ણં શતયોજનમાયતં
તસ્મિન્ સરસિ દુષ્ટાત્મા વિરૂપોઽન્તર્જલાશયઃ ।
આસીદ્ ગ્રાહો ગજેન્દ્રાણાં દુરાધર્ષો મહાબલઃ॥ ૩૫॥
અથ દન્તોજ્જ્વલમુખઃ કદાચિદ્ગજયૂથપઃ ।
આજગામાસિતાભ્રાભઃ કરેણુપરિવારિતઃ॥ ૩૬॥
મદસ્રાવી મહારૌદ્રઃ પાદચારીવ પર્વતઃ ।
વાસયન્ મદગન્ધેન ગિરિમૈરાવતોપમઃ॥ ૩૭॥
સ ગજોઽઞ્જનસઙ્કાશો મદાચ્ચલિતમાનસઃ ।
ગન્ધહસ્તીતિ વિખ્યાતઃ સરઃ સમભિગમ્ય તત્॥ ૩૮॥
તૃષિતઃ સ જલં પ્રાપ્ય કુસુમાકરશીતલમ્ ।
અપિબત્સહસા રાજન્કરેણુપરિવારિતઃ ।
સલીલં પઙ્કજવને યૂથમધ્યગતોઽવ્રજત્॥ ૩૯॥
ગૃહીતસ્તેન રૌદ્રેણ ગ્રાહેણાવ્યક્તમૂર્તિના   ।
પશ્યન્તીનાં કરેણૂનાં ક્રોશન્તીનાં ચ દારુણમ્॥ ૪૦॥
ક્રિયતે પઙ્કજવને ગ્રાહેણાતિબલીયસા ।
વારુણૈઃ સમ્યતઃ પાશૈર્નિઃપ્રયત્નગતિઃ   કૃતઃ ।
વેષ્ટ્યમાનઃ સુઘોરૈસ્તુ પાશૈર્નાગો દૃઢૈસ્તથા॥ ૪૧॥
વિસ્ફુર્જ્ય ચ યથાશક્તિ વિક્રુશ્ય ચ મહારવાન્ ।
વ્યથિતઃ સન્નિરુત્સાહો ગૃહીતો ઘોરકર્મણા॥ ૪૨॥

(ગજશ્ચાકર્ષતે તીરં ગ્રાહશ્ચાકર્ષતે જલમ્ ।
દ્વન્દ્વ મહાયુદ્ધં દિવ્યવર્ષસહસ્રિકમ્ ।)
પરમાપદમાપન્નો મનસાચિન્તયદ્ધરિતમ્ ।
સ તુ નાગવરઃ શ્રીમાન્નારાયણપરાયણઃ॥ ૪૩॥
તમેવ પરમં દેવં ગતઃ સર્વાત્મના તદા ।
એકાગ્રં ચિન્તયામાસ વિશુદ્ધેનાન્તરાત્મના॥ ૪૪॥
એકાત્મા ત્રિવિધેનાપિ એકાત્મા નિગ્રહીતાત્મા
જન્મજન્માન્તરાભ્યાસાદ્ભક્તિમાન્ગરુડધ્વજે ।
આદ્યં દેવં મહાત્માનં પૂજયામાસ કેશવમ્॥ ૪૫॥
નવમેઘપ્રતીકાશં શઙ્ખચક્રગદાધરમ્  ।
અમૃતાત્મક મેધાભં અમૃતાત્મા તમેવાઙ્ગં
સહસ્રશુભનામાનમાદિદેવમજં પરમ્॥ ૪૬॥
(દિગ્બાહું  સર્વમૂર્ધાનં ભૂપાદં ગગનોદરમ્ ।
આદિત્યચન્દ્રનયનં સમગ્રં લોકસાક્ષિણમ્ ।
ભગવન્તં પ્રસન્નોઽહં વિષ્ણુમપ્રતિમૌજસમ્ ।)
પ્રગૃહ્ય પુષ્કરાગ્રેણ કાઞ્ચનં કમલોત્તમમ્ ।
આપદ્વિમોક્ષમન્વિચ્છન્ગજઃ સ્તોત્રમુદૈરયત્॥ ૪૭॥
અથ સ્તુતિઃ ।
ગજેન્દ્ર ઉવાચ ।
ૐ નમો મૂલપ્રકૃતયે અજિતાય મહાત્મને॥ ૧॥
અનાશ્રિતાય દેવાય નિઃસ્પૃહાય નમો નમઃ॥ ૨॥
નમઆદ્યાય બીજાય શિવાય ચ પ્રશાન્તાય॥ ૩॥
આર્ષેયાય પ્રવર્તિને   નિશ્ચલાય યશસ્વિને॥ ૪॥
અનન્તરાય ચૈકાય સનાતનાય પૂર્વાય॥ ૫॥
અવ્યક્તાય નમો નમઃ પુરાણાય નમો નમઃ॥ ૬॥
નમો ગુહ્યાય ગૂઢાય॥ ૭॥
ગુણાયાગુણવર્તિને  ॥ ૮॥
અતર્ક્યાયાપ્રમેયાય॥ ૯॥

અનન્તાય નમો નમઃ॥ ૧૦॥
નમો દેવાતિદેવાય॥ ૧૧॥
અપ્રભાય નમો નમઃ॥ ૧૨॥
નમો જગત્પ્રસ્થિતાય ગોવિન્દાય નમો નમઃ॥ ૧૩॥
નમોઽસ્તુ પદ્મનાભાય સાઙ્ખ્યયોગોદ્ભવાય ચ॥ ૧૪॥
વિશ્વેશ્વરાય દેવાય શિવાય હરયે નમઃ॥ ૧૫॥
નમોઽસ્તુ તસ્મૈ દેવાય નિર્ગુણાય ગુણાત્મને॥ ૧૬॥
નારાયણાય વિશ્વાય દેવાનાં પરમાત્મને॥ ૧૭॥
નમો નમઃ કારણવામનાય નારાયણાયામિતવિક્રમાય ।
શ્રીશાર્ઙ્ગચક્રાસિગદાધરાય  નમોઽસ્તુ તસ્મૈ પુરુષોત્તમાય॥ ૪૮॥
આદ્યાય વેદનિલયાય મહોદરાય
સિંહાય   દૈત્યનિધનાય ચતુર્ભુજાય ।
ગુહ્યાય વેદનિકયાય મહોદરાય
બ્રહ્મેન્દ્રરુદ્રમુનિચારણસંસ્તુતાય
દેવોત્તમાય વરદાય નમોઽચ્યુતાય॥ ૪૯॥
નાગેન્દ્રભોગશયનાસનસુપ્રિયાય ।
ગોક્ષીરહેમશુકનીલઘનોપમાય ।
પીતામ્બરાય મધુકૈટભનાશનાય ।
વિશ્વાય ચારુમુકુટાય નમોઽક્ષરાય
ભક્તિપ્રિયાય વરદીપ્તસુદર્શનાય॥ ૫૦॥
નાભિપ્રજાતકમલસ્થચતુર્મુખાય
ક્ષીરોદકાર્ણવનિકેતયશોધનાય ।
નાનાવિચિત્રમુકુટાઙ્ગદભૂષણાય
સર્વેશ્વરાય વરદાય નમો વરાય॥ ૫૧॥
વિશ્વાત્મને પરમકારણકારણાય
ફુલ્લારવિન્દવિમલાયતલોચનાય ।
દેવેન્દ્રદાનવપરીક્ષિતપૌરુષાય

યોગેશ્વરાય વિજયાય નમો વરાય॥ ૫૨॥
લોકાયનાય ત્રિદશાયનાય બ્રહ્માયનાયાત્મભવાયનાય ।
ધર્માયનાયૈકજલાયનાય મહાવરાહાય સદા નતોઽસ્મિ॥ ૫૩॥
નારાયણાયાત્મહિતાયનાય મહાવરાહાય નમસ્કરોમિ ।
અચિન્ત્યમવ્યક્તમનન્તરૂપં નારાયણં કારણમાદિદેવમ્ ।
કૂટસ્થમ્મવ્યક્તમચિન્ત્યશક્તિં  રૂપં
યુગાન્તશેષં પુરુષં પુરાણં તં વાસુદેવં શરણં પ્રપદ્યે॥ ૫૪॥
યોગેશ્વરં ચારુવિચિત્રમૌલિ-
માજ્ઞેયમૌખ્યં પ્રકૃતેઃ પરસ્થમ્ ।
ક્ષેત્રજ્ઞમાત્મપ્રભવં વરેણ્યં
તં વાસુદેવં શરણં પ્રપદ્યે ।
અદૃશ્યમચ્છેદ્યમનાદિમધ્યં
મહર્ષયો બ્રહ્મવિદઃ સુરેશમ્ ।
અનન્તમવ્યયં મયં સનાતનં
વદન્તિ યં વૈ પુરુષં સનાતનં
તં વાસુદેવં શરણં પ્રપદ્યે॥ ૫૫॥
યદક્ષરં બ્રહ્મ વદન્તિ સર્વગં
નિશામ્ય યં મૃત્યુમુખાત્ પ્રમુચ્યતે ।
તમીશ્વરં તૃપ્તમનોપમૈર્ગુણૈઃ
પરાયણં વિષ્ણુમુપૈમિ શાશ્વતમ્॥ ૫૬॥
કાર્યં ક્રિયાકારણમપ્રમેયં
હિરણ્યનાભં વરપદ્મનાભમ્ ।
મહાબલં વેદનિધિં  સુરોત્તમં
વ્રજામિ વિષ્ણું શરણં જનાર્દનમ્॥ ૫૭॥
વિચિત્રકેયૂરમહાર્હનિષ્કં
રત્નોત્તમાલઙ્કૃતસર્વગાત્રમ્ ।
પીતામ્બરં કાઞ્ચનભક્તિચિત્રં
માલાધરં કેશવમભ્યુપૈમિ॥ ૫૮॥
ભવોદ્ભવં વેદવિદાં વરિષ્ઠં
યોગાત્માનં સાઙ્ખ્યવિદાં વરિષ્ઠમ્ ।

આદિત્યચન્દ્રાશ્વિવસુપ્રભાવં
પ્રભું પ્રપદ્યેઽચ્યુતમાત્મભૂતમ્॥ ૫૯॥
શ્રીવત્સાઙ્કં મહાદેવં વેદગુહ્યમનુત્તમમ્ ।
પ્રપદ્યે સૂક્ષ્મમચલં ભક્તાનામભયપ્રદમ્॥ ૬૦॥
પ્રભવં સર્વલોકાનાં નિર્ગુણં પરમેશ્વરમ્ ।
પ્રપદ્યે મુક્તસઙ્ગાનાં  યતીનાં પરમાં ગતિમ્॥ ૬૧॥
ભગવન્તં સુરાધ્યક્ષમક્ષરં પુષ્કરેક્ષણમ્ ।
શરણ્યં શરણં ભક્ત્યા પ્રપદ્યે બ્રાહ્મણપ્રિયમ્॥ ૬૨॥
ત્રિવિક્રમં ત્રિલોકેશમાદ્યમેકમનામયમ્ ।
ભૂતાત્માનં મહાત્માનં પ્રપદ્યે મધુસૂદનમ્॥ ૬૩॥
(આદિદેવમજં શમ્ભું વ્યક્તાવ્યક્તં જનાર્દનમ્ ।
ક્ષેત્રજ્ઞં પુરુષં યજ્ઞં ત્રિગુણાતીતમવ્યયમ્ ।)
નારાયણમણીયામ્સં પ્રપદ્યે પરમેશ્વરમ્॥ ૬૪॥
અકૂપારાય દેવાય નમસ્સર્વમહાદ્યુતે
પ્રપદ્યે દેવદેવેશં અણીયામ્સં અણોસ્સદા
એકાય લોકત્રયાય પરતઃ પરમાત્મને ।
નમઃ સહસ્રશિરસે અનન્તાય મહાત્મને॥ ૬૫॥
વરેણ્યમનઘં દેવમૃષયો વેદપારગાઃ ।
કીર્તયન્તિ ચ યં સર્વે તં પ્રપદ્યે સનાતનમ્॥ ૬૬॥
નમસ્તે પુણ્ડરીકાક્ષ ભક્તાનામભયપ્રદ ।
સુબ્રહ્મણ્ય નમસ્તેઽસ્તુ ત્રાહિ માં શરણાગતમ્॥ ૬૭॥
ભીષ્મ ઉવાચ ।
ભક્તિં  તસ્યાનુસઞ્ચિન્ત્ય નાગસ્યામોઘસંસ્તવમ્ ।
પ્રીતિમાન્ અભવદ્રાજઞ્શઙ્ખચક્રગદાધરઃ ।
સાન્નિધ્યં કલ્પયામાસ તસ્મિન્ સરસિ માધવઃ॥ ૬૮॥
ગ્રાહગ્રસ્તં ગજં તં ચ સઙ્ગૃહ્ય  સલિલાશયાત્ ।
ઉજ્જહારાપ્રમેયાત્મા તરસૈવારિસૂદનઃ॥ ૬૯॥
સ્થલસ્થં દારયામાસ ગ્રાહં ચક્રેણ માધવઃ ।

મોક્ષયામાસ ચ ગજં પાશેભ્યઃ શરણાગતમ્॥ ૭૦॥
સ હિ દેવલશાપેન હૂહૂ ગન્ધર્વસત્તમઃ ।
ગજત્વમગમત્ કૃષ્ણાન્મોક્ષં પ્રાપ્ય દિવં ગતઃ ।
શાપાદ્વિમુક્તઃ સદ્યશ્ચ ગજો ગન્ધર્વતાં ગતઃ॥ ૭૧॥
આપદ્વિમુક્તો યુગપત્ ગજો ગન્ધર્વ એવ ચ
ગ્રાહોઽપિ યક્ષતાં યાતો યઃ કૃષ્ણેન નિપાતિતઃ ।
તસ્યાપિ શાપમોક્ષોઽસૌ જૈગીષવ્યકૃતોઽભવત્॥ ૭૨॥
પ્રીતિમામ્સ્ત્રાતિ ગોવિન્દઃ સદ્યઃ સંસારસાગરાત્ ।
પ્રીતિમાન્ પુણ્ડરીકાક્ષશ્શરગતવત્સલઃ
અભવત્તત્રદેવેશસ્તાભ્યાં ચૈવ પ્રપૂજિતઃ
ક્રુદ્ધોઽપિ નિઘ્નન્ દેવત્વમરાતીનાં પ્રયચ્છતિ॥ ૭૩॥
(તૌ ચ સ્વં સ્વં વપુઃ પ્રાપ્ય પ્રણિપત્ય જનાર્દનમ્ ।
ગન્ધર્વરાટ્ તથા યક્ષઃ પરાં નિર્વૃતિમાગતૌ॥ ૭૪॥
ઇદં ચૈવ મહાબાહો દેવદેવોઽભ્યભાષત ।
દૃષ્ટ્વા મુક્તૌ ગજગ્રહૌ ભગવાન્ મધુસૂદનઃ॥ ૭૫॥
ભજન્તં ગજરાજાનં મધુરં મધુસૂદનઃ
ભગવાન્ ઉવાચ ।
યો ગ્રાહં નાગરાજં ચ માં ચૈવ પ્રણિધાનવાન્ ।
સ્મરિષ્યતિ સરશ્ચેદં યુવયોર્મોક્ષણં તથા॥ ૭૬॥
યેમાન્મ્માં ચ સરશ્ચૈવ ગ્રાહ્યશ્ચ વિદારણમ્ ।
ગુલ્માન્ ચક્રવેણૂન્નાં રૂપં મધવત્તદા ।
ગુલ્મં કીચકવેણૂનાં તં ચ શૈલવરં તથા ।
અશ્વત્થં ભાસ્કરં ગઙ્ગાં  નૈમિષારણ્યમેવ ચ॥ ૭૭॥
પ્રયોગં બ્રહ્મદુર્ગાંશ્ચ દણ્ડકારણ્યમેવ ચ
સંસ્મરિષ્યન્તિ યે મર્ત્યાઃ સમ્યક્ શ્રોષ્યન્તિ વાપિ યે ।
(ન તે દુઃસ્વપ્નપાપસ્ય ભોક્તારો મત્પરિગ્રહાત્॥ ૭૮॥
સર્વપાપૈઃ પ્રમોક્ષ્યન્તે કલ્યાણાનાં ચ ભાગિનઃ ।
ભવિષ્યન્તિ તથા પુણ્યાં ગતિં  યાસ્યન્તિ માનવાઃ ।
દુઃસ્વપ્નં ચ નૃણાં તેષાં સુસ્વપ્નં ચ ભવિષ્યતિ॥ ૭૯॥)

કૌર્મ્યં માત્સ્યં ચ વારાહં વામનં તાર્ક્ષ્યમેવ ચ ।
નારસિમ્હં તથા રૂપં સૃષ્ટિસંહારકારકમ્॥ ૮૦॥
એતાનિ પ્રાતરુત્થાય સંસ્મરિષ્યન્તિ યે નરાઃ ।
સર્વપાપવિનિર્મુક્તાસ્તે યાન્તિ પરમાં ગતિમ્॥ ૮૧॥
ભીષ્મ ઉવાચ ।
એવમુક્ત્વા તુ રાજેન્દ્ર દેવદેવો જનાર્દનઃ ।
અસ્પૃશદ્ગજગન્ધર્વં ગ્રાહયક્ષં ચ તં તદા॥ ૮૨॥
ત્વા નરશ્રેષ્ઠઃ નાગેન્દ્રં મધુસૂધનઃ
સ્પર્શયામાસ હસ્તેન ગજં ગન્ધર્વમેવ ચ
તેન સ્પૃષ્ટાવુભૌ સદ્યો દિવ્યમાલ્યામ્બરાન્વિતૌ ।
વિમાનેઽભિમતે પ્રાપ્ય જગ્મતુસ્ત્રિદશાલયમ્॥ ૮૩॥
તતો દિવ્યવપુર્ભૂત્વા હસ્તિરાટ્ પરમં પદં
ગચ્છતિ સ્મ મહાબાહો નારાયણપરાયણઃ
તતો દેવપતિઃ કૃષ્ણો મોક્ષયિત્વા ગજોત્તમમ્ ।
ઋષિભિઃ સ્તૂયમાનો હિ ગુહ્યૈર્વેદપદાક્ષરૈઃ ।
ગતઃ સ ભગવાન્વિષ્ણુર્દુર્વિજ્ઞેયગતિઃ   પ્રભુઃ॥ ૮૪॥
ગજેન્દ્રમોક્ષણં દૃષ્ટ્વા સર્વે ચેન્દ્રપુરોગમાઃ ।
બ્રહ્માણમગ્રતઃ કૃત્વા  સર્વે પ્રાઞ્જલયોઽભવન્ ।
વવન્દિરે મહાત્માનં પ્રભું નારાયણં હરિમ્ ।
વિસ્મયોત્ફુલ્લનયનાઃ પ્રજાપતિપુરઃસરાઃ ।
ય ઇદં શ‍ૃણુયાન્નિત્યં પ્રાતરુત્થાય માનવઃ ।
પ્રાપ્નુયાત્ પરમાં સિદ્ધિં  દુઃસ્વપ્નસ્તસ્ય નશ્યતિ ।
ગજેન્દ્રમોક્ષણં પુણ્યં સર્વપાપપ્રમોચનમ્ ।
શ્રાવયેત્ પ્રાતરુત્થાય સર્વપાપૈઃ પ્રમુચ્યતે॥ ૮૫॥
શ્રદ્ધયા હિ કુરુશ્રેષ્ઠ સ્મૃતેન કથિતેન ચ ।
ગજેન્દ્રમોક્ષણેનેહ દીર્ઘમાયુરવાપ્નુયાત્॥ ૮૬॥
મયા તે કથિતં દિવ્યં પવિત્રં પાપનાશનમ્ ।
કીર્તયસ્વ મહાબાહો મહાદુઃસ્વપ્નનાશનમ્॥ ૮૭॥
ચરિતં પુણ્યફલદં પુષ્કલં તવ દર્ધતે

ભક્તિમાન્ પુણ્ડરીકાક્ષે નરો દુઃખાત્ પ્રમુચ્યતે
ભ્રાદભિસ્સહિતો રાજન્ બ્રાહ્મણૈર્વેદપારગૈઃ
પૂજયામાસ દેવાં પ્રાર્શ્વસ્થં મધુસૂધનં
શૌનક ઉવાચ ।
કીર્ત્યમાનં ચ વિપ્રેભ્યઃ શ‍ૃણુ ભક્ત્યા યથોદિતમ્ ।
ગજેન્દ્રમોક્ષણં શ્રુત્વા કુન્તીપુત્રો  યુધિષ્ઠિરઃ ।
ભીષ્માદ્ભગીરથીપુત્રાત્ પૂજયામાસ કેશવમ્॥ ૮૮॥
યદામહાગ્રાહગૃહીતકાતરં સુપુર્પિતં   પદ્મવને મહાદ્વિપં
વિમોક્ષયામાસ ગજં જનાર્દનઃ સ્મરામિ દુસ્વપ્નવિનાશનં હરિં
પરમ્પરાણાં પરમં પવિત્રં પુરાણમીશં સર્વલોકનાથં
સર્વામરૈરર્ચિત   પાદપદ્મં સનાતનં ભક્ત....સ્મરામિ
વરગજચરણપ્રમુક્તિહેતોઃ પુરુષવરસ્ય તદેવ દિવ્યગીતં
સતતમપિપઠન્તિ યે તુ તેષાં ભવમરણાન્તર કિલ્બિષાપહંસયાત્ ।
આકાશાપ્તત્પતિતં તોયં યથા ગચ્છતિ સાગરં
સર્વદેવ નમસ્કારઃ કેશવં પ્રતિગચ્છતિ ।
પૃથ્વીં  પ્રિયદત્તેપિ ગામ્વૈ સર્વં સહેતિ ચ
વિષ્ણું બ્રહ્મણ્યદેવેતિ કીર્તયેન્નાવસીદતિ
સર્વ દેવેષુ યત્પુણ્યં સર્વ તીર્થેષુયત્ફલં
તત્ફલમ્સમવાપ્નોતિ સ્મૃત્વા દેવં જનાર્દનં
બ્રહ્મણ્યો દેવકી પુત્રો બ્રહ્મણ્યો મધુસૂધનઃ
બ્રહ્મણ્યો પુણ્ડરીકાક્ષો બ્રહ્મણ્યો વિષ્ણુરચ્યુતઃ
મેરુમન્દરમાત્રોઽપિ રાશિઃ પાપસ્યકર્મણઃ
કેશવં વૈદ્યં આસાદ્ય દુર્વ્યાધિરિવ નશ્યતિ
નમો બ્રહ્મણ્ય દેવાય ગો બ્રાહ્મણ હિતાય ચ
જગદ્ધિતાય કૃષ્ણાય ગોવિન્દાય નમો નમઃ
યે ચાપિ પાણ્ડુપુત્રસ્ય સમીપસ્થા દ્વિજોત્તમાઃ ।
તેઽપિ ભીષ્મસ્ય પાર્શ્વસ્થં વાસુદેવં પ્રણેમિરે॥ ૮૯॥
વરં વરેણ્યં વરપદ્મનાભં
નારાયણં બ્રહ્મનિધિં  પુરેશમ્ ।
તં દેવગુહ્યં પુરુષં પુરાણં
વવન્દિરે બ્રહ્મવિદાં વરિષ્ઠમ્॥ ૯૦॥

એતત્પુણ્યં મહારાજ નરાણાં પાપકર્મણામ્ ।
દુઃસ્વપ્નદર્શને ઘોરે શ્રુત્વા પાપાત્ પ્રમુચ્યતે ।
ભક્તિમાન્પુણ્ડરીકાક્ષે ગજો દુઃખાદ્વિમોચિતઃ॥ ૯૧॥
તથા ત્વમપિ રાજેન્દ્ર પ્રપદ્ય શરણં હરિમ્ ।
વિમુક્તઃ સર્વપાપેભ્યઃ પ્રાપ્સ્યસે પરમાં ગતિમ્॥ ૯૨॥
ઇતિ વિષ્ણુધર્મે ગજેન્દ્રમોક્ષણસ્તવો નામ એકોનસપ્તતિતમોઽધ્યાયઃ ।

In some print, this adhyAya is numbered 67

and has 82 verses plus the stuti

after verse 47.

See also similar stuti from Vamanapurana.

